
Ummeed ke aap khairyat se hongey. Aap ko Ye khulaa khat likhne ke peeche khaas wajeh ye hai ke 

haaliya meri website www.khalifatullahmehdi.info ko naajayez taur se Syed Yousuf Tajammul Khundmiri 

‐ haal e muqeem Chanchalguda, Hyderabad ‐ ne dhoke se Churaa liya aur najayez taur se khabza jamaa 

liya hai. Tajammul ne itemaad aur bharosay aur dosti ki peet mein chura bhook diya aur wo khayanat 

karne mein sirf isliye kamiyab hue hain kyun ke maine un per aetemaad karke unse website ki domain 

renewal ke waqt unse details share kardeen thi. Unko kabi bhi iska ikhtiyar/ownership nahi saunpi thi. 

 

Pahle to Tajammul ne us website mein apni man maani changes karwane ki dhamki mere dost aur team 

member Janab Mohammad Ibrahim saheb nabira Marhmoom Faqeer Hzt Nooruddin Ibn Arabi RH, haal‐

e‐muqeem London ko dara dhamka kar aur black mailing kar website ki home page par Kitabullah (jis say 

in logon ko adawat bughaz aur dushmani hai) par mushtamil sawal wa jawab ko nikal wa diya. Aur is k 

baad fauri wo naajayez taur se unhone domain ko hosting (jis ka zimma mein ne Mohammad Ibrahim k 

diya hua hai aur wo 20 saal say belauz aur khalis lillah ye khidmat anjaam dete aar rahe hain) se alag 

karke website ko down kardiya hai jiski wajeh meri website fil waqt down hai aur musalsil 4 din say 

down padi hui hai. Mujhe fauri taur per usko active yani bahaal karna hai taake jo visitors usko visit 

karein wo usse istefaada haasil karsakein.  

 

Ab jahan tak meri maloomat hain, ke wo aap ke tarbiyat mein hone ka dam bharte rahte hain, jis ke 

chalte unki ye naajayez harkaat aur badnaami ke cheete aap ki tarbiyat ke daaman per bhi uchal sakte 

hain. Aur mazeed ittefaaq ye hai ke is criminal act / Ghair khanooni harkat mein jo aur teen log shaamil 

hain us mein se do log aap hi k tarbiyat yaafta hain, Jinke naam Dr Noor Mohammed haal e muqeem 

Saudi Arab, aur Noor Mehdi haal e muqeem New Zealand hain.  

 

Ye log social media mein mujhe badnaam karne mein aur khalifatullahmehdi.info website ko pahle 

badnaam karne mein aur fatwa baazi karne k baad phir usi website ko apni website bataane mein 

mashgool wa masroof hain. Maine in logon se raabte ki koshish ki aur guzaarishaat keen ke meri website 

mujhe waapis kee jaaye, mujhe inke jaanib se koyee taawun ki soorat nazar nahi aarahi hai. 

 

Mere paas ab sirf do raaste hain, ek to main court ko jaaon ya doosra ye ke choonke ye log apne 

mutaaliqa murshid ka naam lekar ye daawe karte phirte hain ke wo bahut hi mouteqad hain to shayed 

ke aap ki haq ba jaanib unki ifhaam wo tafheem se unki baat samajh aaye ke jis kisi ki amaanat hoti hai 

use lautaayee jaati hai aur amaanat mein khayaanat nahi ki jaati hai.  

 



Main ummeed karta hoon ke aap is maamle mein apne deeni tarbiyat mein moujood mureedaon ya 

shagirdaon ki islaah karein ke wo ek aam deeni masla bhool gaye hain ke wo chori ghaban dhoka daga 

baazi makkari aur us per se seena zori per uter aaye hain. Agar Tajammul ke paas amaanatan koyee 

domain (renewal service k liye rakhwaya) to uska kaam hai ke wo uske asli maalik ko lautaade yaani ki 

mujhe lautaade. Pahle to wo lautaana nahi chahta aur daawa kar raha hai ke haan maine website Gaban 

karli aur Mahshar mein jawaab deloonga ke maine ye kaam jo kiya hai wo qaum ki khatir kiya hai.  

 

Mujhe aap se khawi ummeed hai ke aap fauri taur per in logaon ki aisi mujrimaana aur ghair Islami 

harkaat per sakht tambeeh karein aur mujhe meri website dilaane mein madad karein.  

 

Jawaab ka muntazir  

 

Syed Mehmood Hasheer Ghazi 

Haal e Muqeem USA 


